
				Kaca puniki kavalidasi
PAMAHBAH KALIH PANGAKSAMA
Astung pungku atur, angayubagianing idep, piranti dredaning manah sané kabilih patut aturang titiang pinaka pangawit sajeroning pamabah kalih pangaksama cakepan puniki. Péhning empehang manah suci ning puniki wedalang titiang sangkaning pangayubagian titiang majalaran antuk pasuécan Ida Sang Hyang Widhi majeng ring para oneng, pangawi susastra sané tan surud-surud masuci laksana ring pawerdian kalih panglimbak susastra druéné. Antuk punika, para pangawi druéné nénten rarianan ngamedalang awi-awian. Kandugi terbit makudang-kudang cakepan susastra. Sangkaning péhning pasuécan Widhi puniki, sarana kanti midabdabin pangragrag susastra, mabuat pisan kanggén numbuhang rasa langö, rasa basa, kalih rasa gama. Tan pariwastu katur marupa susastra.


Pupulan puisi Bali Modern sané mamurda Bébék Punyah awian Made Taro, pinaka bukti toh dira pabuat para pangawi susastra Bali druéné kantun dumilah. Cakepan sané kamedalang puniki wantah terbitan runtutan buku susastra Bali Modern sané sampun keterbitan olih Balai Bahasa Denpasar. Made Taro sané ngawi pupulan puisi puniki, inggih punika budayawan Bali sané oneng tur makéh maosang indik keinggilan budaya daerah druéné, pamekas sajeroning permainan tradisional, sané nyepukang basa, gending, kalih sesolahan. Antuk banget toh dané ring wewidangané puniki, punika mawinan sajeroning puisi puniki kainggilang pisan milihin kruna basa sabdalamkara mangdéné anut ring tembangipun, yadiastun asapunika kagilikan kasuksmanipun kantun manggeh. Yening matra-matra uratiang, pupulan puisi puniki kadasarin antuk gending-gending sekar alit sané kanggén sajeroning alit-alité maplayanan. Puniki kaciriang antuk gegelikan kruna basa Bali kepara, katugesang antuk rasa basa sané sampun kauiningan pangartosipun olih wang Bali, inggiih punika basa Bali lumrah. Contonipun: ela épong, bug ... bug, crét, ngak, pyak...pyak...pyak, plong, cing cing cimplungasn, langlang ilalang. Yadiastun sekadi akéhan sabdalamkaranipun, ngawé

